
MGA TAMPOK NG MGA PAMANTAYAN NG ESTADO SA PANLAHATANG KAALAMAN PARA SA MATEMATIKA 

Ang Mga Pamantayan ng Estado sa Panlahatang Kaalaman (Common Core State Standards (CCSS)) ay nagtatakda ng kung ano ang dapat na maunawaan at magawa ng mga estudyante sa pag-aaral ng matematika. Ang mga estudyanteng magiging dalubhasa sa CCSS para sa matematika ay magiging handa para sa mga kursong antas pangkolehiyo at magkakaroon ng mga kasanayan na kinakailangan upang magtagumpay sa pagtatrabaho sa panahon ngayon. 

Ang CCSS ay nagsasaklaw ng nakatuon at maliwanag na pangkat ng mga pamantayan na nagbibigay sa mga estudyante ng pagkakataon upang makamit ang pagkabihasa sa mga mahahalagang paksa na ipinapakilala sa mga maagang baitang at ipinapagtibay sa mga susunod na mga taon. Sa pagtuon sa mga sentral na konseptong kinakailangan sa pag-aaral ng mas masulong na matematika sa paglaon ng mga taon, ang mga estudyante ay magkakamit ng mas malalim na pang-unawa. 
Ang mga pamantayan mula kindergarten hanggang ika-walong baitang ay nakapangkat ayon sa antas ng baitang at nakaayos ayon sa mga saklaw na bahagyang nagbabago bawat baitang. Ang mga pamantayan sa mataas na paaralan ay inayos ayon sa kategorya ng konsepto. Ang mga kursong matematika sa mataas na paaralan ay dapat na buuin gamit ang mga pamantayan mula sa mga kategoryang ito. Isa sa mga kursong mai-aalok sa ika-walong baitang o sa mataas na paaralan, Alhebra 1, ay kasama sa CCSS. Dagdag pa, ang CCSS ay nagsasaklaw ng mga pamantayan para sa mga masulong na kurso kabilang ang Calculus at Masulong na Pagkakalagay na Probabilidad at Istatistika; (Advanced Placement Probability and Statistics); ang mga pamantayan na naglalayon na ihanda ang mga estudyante para sa mga ganitong masulong na kursong-gawain sa mataas na paaralan ay itinatampok ng dagdag (+) na simbulo. Ang mga pamantayan ay mayroon ring pinagsanib na Mga Pamantayan para sa Kasanayang Pangmatematika (Standards for Mathematical Practice) na naglalarawan sa pangkat ng kasanayan at proseso na dapat linangin ng mga estudyante bilang bahagi ng kanilang pag-aaral sa matematika. 
Mga Pamantayan ng Antas ng Baitang ng Kindergarten hanggang Ika-walong Baitang: Mga Saklaw
Pagbibilang at Pagkakardinal (Counting and Cardinality ,CC), Mga Operasyon at Pag-iisip na Pang-alhebra (Operations and Algebraic Thinking, OA), Numero at Operasyon sa Baseng Sampu (Number and Operations in Base Ten , NBT), Numero at mga Operasyon – Praksyon (Number and Operations – Fractions, NF), Panumbasan at Proporsyonal na mga Relasyong Ugnayan (Ratios and Proportional Relationships, RP), Sistema ng Numero (Number System , NS), Pagsukat at mga Datos (Measurement and Data ,MD), Mga Ekspresyon at Ekwasyon (Expressions and Equations, EE), Mga Function Pag-uukol (Functions, F), Heometrya (Geometry, G), at Istatistika at Probabilidad (Statistics and Probability, SP).
Mga Pamantayan ng Mataas na Paaralan: Mga Konseptong Kategorya 
Numero at Bilang (Number and Quantity, N), Alhebra (Algebra, A), mga Function (Functions, F), Pagmomodelo (Modeling,(), Heometrya (Geometry, G), at Istatistika at Probabilidad (Statistics and Probability, S).

ANG MGA PAMANTAYAN NG ESTADO SA PANLAHATANG KAALAMAN PARA SA MATEMATIKA 
Nakatuon sa aritmetika at katatasan sa buong numero sa mga unang bahagi ng mga baitang 
Ang mga pamantayan sa kindergarten hanggang ika-limang baitang ay magbibigay sa mga estudyante ng matibay na pundasyon sa mga buong numero sa aritmetika (pagdadagdag, pagbabawas, multiplikasyon, at dibisyon), mga praksyon, at mga desimal. Ang kadalubhasaan sa mga kasanayang ito ay maghahanda sa mga estudyante para matutunan ang mas masulong na mga konsepto at proseso sa mga susunod na baitang. Ang CCSS ay magbibigay sa mga estudyante ng panahon para magpakadalubhasa sa mga paksa sa pamamagitan ng paglinang ng pamprosesong katatasan gayundin ang konseptual na pang-unawa. Ang mga estudyanteng makakatamo ng katatasan sa mga mahahalagang katotohanan ng matematika ay mas makakatuon sa mga mas mahirap unawain na kasanayan at mga algoritmo. Ang kumakatawang halimbawa ng mga pamantayan ay nagsasakop ng: 
· K.OA.2 –  Paglutas ng mga salitang suliranin sa pagdadagdag at pagbabawas, at pagdagdag at pagbawas ng hindi hihigit sa 10, hal., sa pamamagitan ng paggamit ng mga bagay o guhit para kumatawan sa suliranin. 
· 2.NBT.7 – Pagdagdag at pagbawas sa loob ng hindi hihigit sa 1000, gamit ang kongkretong mga modelo o guhit at mga estratehiya base sa bahagi ng halaga, mga katangian ng mga operasyon, at/o ang relasyon sa pagitan ng pagdadagdag at pagbabawas; i-ugnay ang estratehiya sa nakasulat na paraan. Maunawaan na sa pagdadagdag o pagbabawas ng tatlong-pamilang na mga numero, ang sinuman ay nagdadagdag o nagbabawas ng daan-daan, sampu at sampu, isa at isa, at minsan kinakailangang lumikha at magbuwag ng sampu-sampu o daan-daan.
· 3.OA.7 – Matatas na magmultiplika at maghati ng di hihigit sa 100, gamit ang mga estratehiya gaya ng relasyon sa pagitan ng multiplikasyon at dibisyon (hal., kung alam na ang 8 x 5 = 40, alam din na ang 40 ÷ 5 = 8) o mga katangian ng mga operasyon. Sa pagtatapos ng ikatlong baitang, maisaulo ang sagot sa multiplikasyon ng dalawang isang-pamilang na mga numero. 
· 4.NBT.6 – Mahanap ang buong numerong mga kusyente at mga labis hanggang apat na pamilang ng mga dibidendo at isang pamilang ng mga panghati, gamit ang mga estratehiya na batay sa halaga ng lugar, ang mga katangian ng operasyon, at/o ang relasyon sa pagitan ng multiplikasyon at dibisyon. Ilarawan at ipaliwanag ang mga kalkulasyon sa pamamagitan ng paggamit ng ekwasyon, hugis-parihabang mga ayos, at/o mga modelo ng sukat.
Katatasan sa mga praksyon at desimal 

Ang kadalubhasaan sa kaalamang konseptual at pamproseso ukol sa mga praksyon ay mahalaga sa pagtagumpay sa alhebra. Sa ikatlong baitang, ang mga estudyante ay magsisimula ng bumuo ng pang-unawa sa mga praksyon bilang mga numero at maglarawan sa praksyon sa linyang dayagram na numero. Ang pagdadagdag at pagbabawas ng praksyon ay ipinapakilala sa ika-apat na baitang at ang multiplikasyon at dibisyon sa ika-limang baitang. Ang mga pamantayan para sa ika-anim at ika-pitong baitang ay magsasakop ng mga gawain sa praksyon gaya ng numerong rasyonal at relasyong proporsyonal. Ang kumakatawang halimbawa ng mga pamantayan ay nagsasakop ng:
· 3.NF.2.a – Maglarawan ng praksyon 1/b sa linyang dayagram na numero sa pamamagitan ng pagtatakda ng pagitan mula 0 hanggang 1 bilang kabuuan at hatiin ito sa b na magkakatumbas na bahagi. Kilalanin na ang bawat bahagi ay may sukat na 1/b at ang dulo ng bahaging nasa 0 ay nagtuturo sa numerong 1/b sa linya ng numero.
· 4.NF.3.d – Lutasin ang mga salitang suliranin sa pagdadagdag at pagbabawas ng praksyon na tumutukoy sa parehong buo at pagkakaroon ng parehong denominador, hal., sa pamamagitan ng paggamit ng mga biswal na modelo ng praksyon at mga ekwasyon upang ilarawan ang suliranin. 
· 5.NF.2 – Lutasin ang mga salitang suliranin sa pagdadagdag at pagbabawas ng praksyon na tumutukoy sa parehong buo, kabilang ang mga kaso ng hindi magkaparehong denominador, hal., sa pamamagitan ng paggamit ng mga biswal na modelo ng praksyon o mga ekwasyon upang ilarawan ang suliranin. Gumamit ng sukatang praksyon at pakiramdam sa numero ng praksyon upang pag-isipang kalkulahin at tasahin ang pagiging makatwiran ng mga sagot. Halimbawa, malaman na mali ang sagot na 2/5+ 1/2 = 3/7, sa pag-obserba na ang 3/7 < 1/2.
· 5.NBT.7 – Magdagdag, magbawas, magmultiplika at maghati ng mga desimal hanggang sa ika-sandaan, gamit ang mga konkretong modelo o mga guhit at mga estratehiya base sa lugar ng halaga, mga katangian ng operasyon, at/o ang relasyon sa pagitan ng pagdadagdag at pagbabawas; i-ugnay ang estratehiya sa nakasulat na paraan at maipaliwanag ang mga dahilang ginamit. 
· 7.NS.2.c – Gamitin ang mga katangian ng operasyon bilang estratehiya para magmultiplika at maghati ng mga rasyonal na numero
· 7.RP.3 – Gumamit ng mga proporsyonal na relasyon upang sagutin ang mga maramihang hakbang na mga suliranin sa panumbasan at porsyento. Halimbawa:, simpleng interes, buwis, pagtaas at pagbaba ng presyo, pabuya at komisyon, mga kabayaran, pagtaas at pagbaba ng porsyento, pagkakamali sa porsyento.
Kahandaan sa Alhebra pagdating ng ika-walong baitang at naitatag na mga pamantayan para sa ika-walong baitang 
Ang CCSS ay hindi nagbabago sa layunin na ang lahat ng estudyante ay magtagumpay sa Alhebra 1. Ang mga estudyante na dalubhasa sa nilalaman at mga kasanayan hanggang sa ika-pitong baiting ay magiging handang-handa para sa alhebra sa ika-walong baitang. Sa pagkilala na ang lahat ng estudyante ay dapat na magpatuloy sa kanilang pag-aaral ng matematika, sinusulong ng CCSS ang mga estudyante sa pamamagitan ng mga pamantayan na pang-ika-walong baitang na maghahanda sa kanila para sa mas mataas na matematika, kasama na ang Alhebra 1.
Aplikasyon sa tunay na buhay gamit ang pagmomodelo 
Sa kabuuan ng mga pamantayan, ginagamit ng mga estudyante ang matematika na kanilang natutunan upang sagutin ang mga suliranin na nangyayari sa araw-araw na pamumuhay, sa lipunan, at sa trabaho. Ang Mga Pamantayan para sa Kasanayang Pangmatematika ay nagbibigay-diin sa kasanayang ito at nagbibigay ng mga partikular ng mga mungkahi para sa pagmomodelo ng mga makatotohanang sitwasyon gamit ang matematika. Ang mga pamantayan para sa mataas na paaralan ay nagsasaklaw ng mga pamantayan ng pagmomodelo sa kabuuan ng ibang konseptual na mga kategorya; ang mga pamantayan na ito ay kinikilala ng bituin (() na simbolo. Ang kumakatawang halimbawa ng mga pamantayan ay nagsasakop ng:
· 3.MD.8 – Paglutas ng suliraning pangtunay na buhay at pangmatematika na kinasasangkutan ng mga sukat ng buong gilid ng mga poligon, kasama na ang paghahanap ng sukat ng buong gilid ayon sa tinakdang haba ng mga gilid, paghahanap ng hindi alam na haba ng gilid, at pagtatanghal ng mga sukat parihaba gamit ang parehong sukat ng buong gilid at iba pang mga sukat o gamit ang parehong sukat at ibang mga sukat ng buong gilid. 

· F-IF.5 – I-ugnay ang saklaw ng function sa talahanayan at, kung maaari, sa relasyon ng dami na inilalarawan nito. Halimbawa, kung ang function h(n) ay nagbibigay ng oras-ng-tao para bumuo ng n na makina sa pabrika, samakatwid ang positibong integer ay ang tamang saklaw para sa function.(
· G-MG – Paggamit ng heometrikong mga paraan upang lutasin ang suliraning pangdisenyo (hal., pagdisenyo ng isang bagay o gusali upang mapunan ang mga pisikal na limitasyon o mabawasan ang gastos; paggamit ng sistema ng tipograpikang parilya batay sa mga panumbasan).(
· S-MD.5.b – Suriin at ikumpara ang mga estratehiya sa basehan ng inaasahang mga halaga. Halimbawa, ikumpara ang mataas-na-bawasin laban sa mababang-bawasin na patakaran ng seguro ng sasakyan gamit ang iba’t-ibang, ngunit makatwirang, pagkakataon na magkaroon ng maliit o malalang aksidente.[image: image2.jpg]

